
అనుపాత్తజాత్యభావస్వరూపోత్ప్రేక్ష —

	క.	
ఇలను సమాద్రమువలె నీ, బలధూళి యొనర్చి సమదపరిపంథివధూ

విలసితబాష్పోదకముల, జలనిధిశతకము ఘటించు జగతి నృసింహా.

జాతిహేతూత్ప్రేక్ష —

	క.	
పొందిననృసింహనృపసం, క్రందనుసత్కీర్తిచేతఁ గడఁగి త్రిలోకీ

మందస్మితంబుచే బలెఁ, జెందొవచెలి యంకరుచివిశేష మడంగెన్.



	 73



జాత్యభావహేతూత్ప్రేక్ష —

	క.	
రేల రవిలేమి నిరు లౌఁ, ద్రైలోక్యం బనియుఁ బోలె ధాత సృజించెన్

లాలితనిరుపమతేజో, నాళీకవనాప్తుఁ డైననరసింహేంద్రున్.

జాతిఫలోత్ప్రేక్ష —

	క.	
ప్రమదమునఁ జెలఁగు జయమయ, కమలకు రంగస్థలంబు రావలసి సుమీ

క్రమమున నరసింహేంద్రుని, సమధికభుజమధ్య మతివిలాలం బయ్యెన్.

జాత్యభావఫలోత్ప్రేక్ష —

	క.	
తగవరులు జగతి మగువలఁ, దెగటార్పరు గాన నీదుదృప్తారాతుల్

మగఁటిమి డినవలసి సుమీ, తగ భీరువు లగుట యోబధరణిపునరసా.

క్రియాస్వరూపోత్ప్రేక్ష —

	చ.	
అనఘ నృసింహ నీఘనజయానకజాతభయానకాధిక

ధ్వనులు గుహాగృహాగ్రముల వ్రాలఁ బ్రతిధ్వనిమేదురంబు లై

తనరె దిగంతశైలములు దమ్ము నెదుర్కొనువైరీకోటికిన్

నిను శరణంబు వేడు మని నేర్పున బద్ధులు నేర్పుకైవడిన్.

క్రియాభావస్వరూపోత్ప్రేక్ష —

	చ.	
భవదరిభూమిపాలకులపాలిక చెంచెత కాత్మ దుర్దశ

ల్వివరముగా వచింప వనవీథి దయామతిపల్కనీనియ

ట్లవిరళమందమారుతచలాచలచారుపలాశహస్తముల్

తెవిలి విదుర్చు శౌర్యగుణధామ నృసింహనృపాలశేఖరా.

క్రియాహేతూత్ప్రేక్ష —

	చ.	
మొగము ముడించెఁ గచ్ఛపము మో మరవాంచె భుజంగపుంగవుం

డగము చలింపఁ గా వెఱచె నాదివరాహము మోరత్రోపునం

దెగువఁ బయోధిఁ జొచ్చె సుదతీమకరాంకనృసింహభూప నీ

జగదభినంద్యభూభరణశక్తికృతాభిభవంబుచే దలెన్.

